
Anneotatsiya: Ushbu maqolada yirik shoxli mollarda uchraydigan tuyoq
kasalligiga xos yiringli pododermatitning etiologiyasi, diagnostikasi davolash va
oldini olish chora-tadbirlari bo‘yicha adabiyotlar tahlili asosida ma’lumotlar
keltirilgan.

Kalit so‘zlar: yirik shoxli mollar, tuyoq kasalliklari, ogsash, yaralar, klinik
belgilar, davolash, oldini olish.

Mavzuning dolzarbligi. O‘zbekiston Respublikasi Prezidentining 2022-yil
28-yanvardagi PF-60-son Farmoniga 2022-2026 yillarga mo‘ljallangan yangi
O‘zbekistonning taraqgiyot strategiyasi Milliy igtisodiyotni jadal rivojlantirish va
yuqori o‘sish sur’atlarini ta’minlash magsadida “Chorvachilik ozuga bazasini
kengaytirish va ishlab chiqgarish” hajmini 1,5-2 barobar ko‘paytirish, chorva
mollari bosh sonini ko‘paytirish va mahsuldorligini oshirish bo‘yicha yangi
loyihalarni amalga oshirish ko‘zda tutilgan.

Bugungi kunda dunyoning aksariyat mamlakatlarida qoramollar orasida
oyoqglarning distal bo‘limi kasalliklari keng tarqalishi kuzatilmogda. Chorvachilik
komplekslar va fermalari sharoitlarida saqlanayotgan qoramollar jarrohlik
kasalliklarining 90%-ini oyoq kasalliklari tashkil etadi va bunday kasalliklar
jarohat, bo‘g‘im-pay cho‘zilishlari, tuyoqlarning yiringli-nekrotik zararlanishi
ko‘rinishlarida namoyon bo‘ladi [7].

Shu boisdan, respublikamizning mintagaviy sharoitlarini inobatga olib,
goramollar tuyoq kasalliklarining uchrash darajasi, tashxis qo‘yish,
etiopatogenezini aniglash, davolash va oldini olishning samarali uslub va
vositalarini ishlab chigish va takomillashtirish maqgsadida olib borilayotgan
tadqiqotlar dolzarb bo‘lib hisoblanadi.

Tadgiqot natijalari. Pododermatit bevosita katta qorin atsidozining asorati
bo‘lib, u kasallik sindromini davolashdan keyin ham kuzatilishi mumkin, chunki
ovgat hazm qilish jarayonining buzilishi natijasida katta qorinda nobud bo‘lgan
bakteriyalar, gistamin holida qonga o‘tadi va pododermatitning bevosita sababchisi
bo‘lib xizmat giladi [6].

A.A.Stekolnikov takidlashicha, betonli polda bogilgan sut yo‘nalishidagi
sigirlarda tuyoglararo bo’shlig‘i dermatiti 25%, aseptik padodermatit - 20%,

yiringli padodermatit va laminitlar - 10%, rustergols yarasi - 12%, tuyoq
deformatsiyasi - 55-60% ni tashkil etg‘an [1].

Tadqiqotchilar ma’lumotlari bo‘yicha 93,5-95,2 % holatda hayvonlarning
orga oyoqlari, 10-12 % holatda esa ikkala oyog‘iining ham zararlanishi aniglangan.
Shuningdek, hayvonlarda tuyoq kasalliklarining ichida yiringli pododermatit
hamda yiringli-nekrotik yaralar ustunlik qiladi va ular qayd etilgan umumiy
holatlarning 40-50 foizini tashkil etadi [2].

Qoragalpog‘iston  Respublikasindagi  ayrim  qoramolchilik  fermer
xo‘jaliklaridagi tuyoq kasalliklarining uchrash darajasi jami 344 bosh
goramollardan 14 tasida (4,06%) uchragan [10, 11].

Golshtin-friz zotli sigirlarning yiringli pododermatit kasalligini davolashda
muolaja tarkibiga go‘shimcha ravishda vetosporin probiotiki go‘llanilgan bo‘lib,
tadgiqgotlar natijasida vetosporin ichirilgan kasal sigirlarda murakkab bakteriostatik
kukunli bog‘lamadan foydalanilganida, hayvonlar barmoq sohasidagi yiringli-
nekrotik jarayonni bitishi hamda regenerativ-tiklanishini 4-5 kunga tezlashtirishi,
patologik jarayon kechayotgan joyga ishlov berish sonini vetosporin berilmagan
kasal sigirlarga nisbatan 3 martadan 2 martagacha kamaytirishi aniglangan [3, 11].

Yiringli pododermatit bilan kasallangan qoramollarni davolashda
sorbentlarni qo‘llash birmuncha yaxshi samara berib, bunda qonning morfologik
ko‘rsatkichlarining tez tiklanishi, hususan eritrotsitlar va gemoglobin miqdorlarini
oshishi shikastlangan to‘gqimalarda yoki umuman organizmda oksidlanish-
gaytarilish jarayonlarining jadal ko‘tarilishidan dalolat beradi [4, 5].

Oyogqlarning distal bo‘limi kasalliklarini asosiy sabablari hayvonlarni
saglash sharoiti va oziglantirishni almashuvi, shuningdek poda guruhlarini
shakllantirishda xatolikka yo‘l qo‘yilishi hisoblanadi. Muallifning fikricha,
ixtisoslashtirilgan xo‘jaliklarda sut ishlab chigarishda sanoat usullarini qo‘llanilishi
hayvonlarni saqglash sharoitini sezilarli darajada o‘zgartirgan va organizmda
fiziologik yukni birmuncha oshirgan [8].

Xulosa. Adabiyot ma’lumotlarini tahlili asosida xulosa giladigan bolsak,
goramollar oyoqlarining tuyoq kasalliklari juda keng tarqalgan bo‘lib, avvalambor
hayvonlarni saqlash sharoiti va oziqglantirilishining buzilishi bilan bog‘liq ravishda
sezilarli katta igtisodiy ziyon keltiradi hamda yuqumsiz va yuqumli etiologiyaga
ega. Qoramollar oyogqlarining distal bo‘limi patologiyalarini davolash va oldini
olishda turli davolash usullari qo‘llanilib kelingan. Ammo, Respublikamizda
chetdan olib kelingan mahsuldor qoramollarda ko‘p uchraydigan yiringli
pododermatit kasalliklarini etiologiyasi, patogenezi, patomorfologik o‘zgarishlari,
ularni davolash va oldini olishning magbul usullari yetarlicha o‘rganilmagan.

